
ՀՀ կառավարության որոշման նախագծի 

   Ներկայացված նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող՝ ք․ Երևան, Արաբկիր Ն. Զարյան փողոց 22 շենք, 11 տարածք հասցեում գտնվող 537.3 քմ մակերեսով տարածքը, ինչպես նաև շենքի պահպանման և սպասարկման համար հատկացված 0.300644 հա մակերեսով հողամասից (որից 0.01251 հա մակերեսով հատվածը ծանրաբեռնված է սերվիտուտով) 537/4683 բաժնային մաս համարվող հողամասը, (անշարժ գույքի նկատմամբ իրավունքների պետական գրանցման թիվ 17042024-01-0040 վկայական, այսուհետ՝ Գույք), որի շուկայական արժեքին մոտարկված կադաստրային արժեքը կազմում է 124,624,884.13 ՀՀ դրամ (որում ներառված հատկացված հողամասի կադաստրային արժեքը՝ 31 243 853  ՀՀ դրամ) օտարել դասական աճուրդով:
Նախագծով գնորդը պարտավորվում է վճարել նաև Գույքի արժեքի որոշման ծառայությունների վճարը՝ 271 428 ՀՀ դրամը (ներառյալ՝ ավելացված արժեքի հարկը), որը ենթակա է վճարման աճուրդի արդյունքների մասին արձանագրությունը ստորագրելուց հետո երեք աշխատանքային օրվա ընթացքում ՝ «Գույքի գնահատման և աճուրդի կենտրոն» ՊՈԱԿ-ի համապատասխան հաշվին և չի համարվում գույքի վաճառքի գնի մաս։
Հաշվի առնելով, որ Գույքի գնահատված շուկայական արժեքի գնահատման հաշվետվությունը կազմվել է 2024 թվականի հուլիսի 2-ին, ուստի նախագծով սահմանվել է նաև, որ առաջին աճուրդի ժամանակ չվաճառված Գույքի վաճառքի նպատակով մինչև Գնահատման հաշվետվության ժամկետի ավարտը՝ 2026 թվականի հուլիսի 1-ը կազմակերպել հերթական աճուրդներ՝ առանց Գույքի վաճառքի մեկնարկային գնի նվազեցման։
ՀՀ կառավարության 2023 թվականի նոյեմբերի 2-ի N 1897-Ա և 2024 թվականի օգոստոսի 22-ի N 1349-Ա որոշումներով Գույքը նախկինում արդեն ներկայացված է եղել օտարման՝ դասական աճուրդով, սակայն շարունակական աճուրդները չեն կայացել՝ հայտերի բացակայության պատճառով:
Հաշվի առնելով գույքի փաստացի վիճակը և դրա շահագործման նպատակով պահանջվող ներդրումների ծավալը՝ առաջարկվում է գույքը ներկայացնել օտարման, որի արդյունքում դրանք կիրականացվեն գնորդի կողմից։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Երևան, Արաբկիր Ն. Զարյան փողոց 22 շենք, 11 տարածք հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
